ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

1. Անհրաժեշտությունը
«1232. Էներգաարդյունավետության ծրագրի «11001. Եվրասիական զարգացման բանկի աջակցությամբ իրականացվող հանրային շենքերում էներգախնայողության բարելավման և կանաչ էներգիայի զարգացմանը նպաստող դրամաշնորհային ծրագրի կառավարում» և «32001. Եվրասիական զարգացման բանկի աջակցությամբ իրականացվող հանրային շենքերում էներգախնայողության բարելավման  և կանաչ էներգիայի զարգացմանը նպաստող դրամաշնորհային ծրագրի շրջանակներում հիմնանորոգման աշխատանքներ» միջոցառումների (այսուհետ՝ Միջոցառումներ) շրջանակներում նախատեսվում է շարունակել Եվրասիական զարգացման բանկի և ՀՀ կառավարության միջև 2022թ․ մարտի 4-ին կնքված դրամաշնորհի համաձայնագրով (այսուհետ՝ Համաձայնագիր) իրականացվող «Էներգաարդյունավետ տարածաշրջաններ. հասարակական շենքերում էներգախնայողության բարձրացման մեխանիզմների գործարկում և աջակցություն «կանաչ էներգետիկայի» զարգացմանը» դրամաշնորհային ծրագրով (այսուհետ՝ Ծրագիր) նախատեսված Էներգախնայողությանն ուղղված միջոցառումների իրականացումը հանրային 16 շենքերում։ 
Ծրագիրը նախատեսված էր ավարտին հասցնել 30.07.2024թ., սակայն 2023թ. ընթացքում նախատեսված աշխատանքների որոշ մասը տեղափոխվել է 2024թ., որով և պայմանավորված է 2024թ. պետբյուջեի վերանայումը։
Եվրասիական զարգացման և կայունացման հիմնադրամի (այսուհետ՝ Հիմնադրամ) կողմից ՀՀ ֆինանսների նախարարին ուղղված 29.05.2024թ. N ЕФСБ-217 գրության (գրությունը կցվում է) համաձայն՝ Հիմնադրամը տվել է իր հավաստիացումը վերջնաժամկետի երկարաձգման վերաբերյալ, ըստ որի, Ծրագիրը ավարտվում է 31.12.2024թ.։
[bookmark: _Hlk132374677]Վերը նշվածով պայմանավորված անհրաժեշտություն է առաջացել Միջոցառումների գծով հատկացնել 297,884.0 հազ. դրամ, որպեսզի ապահովվի Միջոցառումների շրջանակներում իրականացվող աշխատանքների շարունակականությունը՝ մինչև Ծրագրով նախատեսված վերջնաժամկետը (ԱՄՆ դոլարի փոխարկման հաշվարկների համար հիմք է ընդունվել ՀՀ 2024 թ. պետական բյուջեի հաշվարկների հիմքում դրված արտարժույթի փոխարժեքը (1 ԱՄՆ դոլար=402.39 դրամ)):

2. Ընթացիկ իրավիճակը և խնդիրները.
	Ծրագրի մեկնարկից մինչ 03.09.2024թ. դրությամբ իրականացվել են Ծրագրի ընթացիկ կառավարման և համակարգման աշխատանքներ (11001), ինչպես նաև հիմնանորոգման աշխատանքներ (32001)։ Կնքվել են մի շարք պայմանագրեր էներգախնայող միջոցառումների իրականացման աշխատանքներ իրականացնող կապալառու ընկերությունների, տեխհսկողություն, խորհրդատվական ծառայություն իրականացնող կազմակերպությունների հետ, կատարվել են վճարումներ՝ համաձայն կնքված պայմանագրերի վճարման պայմանների։ Նախատեսվում է կնքել ևս էներգախնայող միջոցառումների իրականացման պայամանագրեր, տեխհսկողության պայմանագրերի կնքման/երկարացման, դասընթացների և փորձագետների համաժողովի կազմակերպման գծով գնումների իրականացման, գործող և նոր կնքվող պայմանագրերի գծով վճարումներ կատարելու համար։ 
3. Նախագծի մշակման գործընթացում ներգրավված ինստիտուտները և անձինք.
ՀՀ տարածքային կառավարման և ենթակառուցվածքների նախարարություն, Հայաստանի վերականգնվող էներգետիկայի և էներգախնայողության հիմնադրամ:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
 
Նախագծի ընդունմամբ ՀՀ 2024 թվականի պետական բյուջեի եկամուտները/ծախսերը կավելանան 248,548.1 հազ. դրամով, որը հանդիսանում է Համաձայնագրով նախատեսված դրամաշնորհի գումարի մնացորդը։ Ծրագրով նախատեսված դրամաշնորհի ամբողջ գումարը համաձայն Ծրագրի բյուջեի կազմում է 1,719,200 ԱՄՆ դոլար, որից 2022-2023թթ. ընթացքում ծախսվել է 258,303 ԱՄՆ դոլար։ 2024թ. պետբյուջեով նախատեսված դրամաշնորհի բյուջեն կազմում է 843,218 ԱՄՆ դոլար, բյուջեի խնայողությունը կազմում է 617,679 ԱՄՆ դոլար, որի չափով և առաջարկվում է պետբյուջեի ավելացում 2024թ. չորրորդ եռամսյակում։ Ծրագիրը ավարտին հասցնելու, արդյունքային վերանայված ցուցանիշներն ապահովելու և կապալառուների գծով վճարային պարտավորությունները կատարելու նպատակով, բացի դրամաշնորհի գումարից նաև անհրաժեշտ է ծրագրի երկու միջոցառումների գծով վերաբաշխման միջոցով ընդհանուր բյուջեի ավելացում համաֆինանսավորման մասով 49,335.9 հազ. դրամի չափով։
11001 միջոցառման բյուջեի վերահաշվարկի արդյունքում նախատեսվող համաֆինանսավորման համամասնությունը փոփոխվում է և ներկա գնահատմամբ այն կազմում է շուրջ 24.2% արտաքին միջոցների նկատմամբ։ Նշված միջոցառման մեջ ներառված են ԱԱՀ-ով և եկամտային հարկով հարկվող, ինչպես նաև այլ գործարքներ։ Կնքված պայմանագրերում գործարքի տեսակի համամասնության փոփոխությունը բերում է համաֆինանսավորման գումարների ճշգրտման անհրաժեշտության։  2024թ. արդյունքային ցուցանիշների տրամաբանությունը չի փոխվում և նախատեսվում է ավելացնել 5 ամիս տեխնիկական հսկողության ծառայություններ:
32001 միջոցառման համար նախատեսված համաֆինանսավորման (հարկերի) գումարը կազմում է շուրջ 20.8%, քանի որ 2024թ.-ի ընթացքում վճարումների մի մասն ուղղվում են 2023թ.-ին կնքված պայմանագրերի գծով վճարումներին՝ նվազեցնելով 2023թ.-ին կատարված կանխավճարները։ 
Նշված միջոցառմամբ նախատեսվում է իրականացնել 16 շենքի էներգարդյունավետ միջոցառումներ՝ բյուջեով հաստատված 15 դիմաց։ Կնքված պայմանագրերի արժեքները ամփոփելով պարզ է դարձել, որ կապիտալ վերանորոգում իրականացնելու համար նշված միջոցառման դրամաշնորհային համաձայնագրով նախատեսված բյուջեում կա մոտ 45 մլն դրամի չափով խնայողություն։ Ավելացվող 272,121.6 հազ. դրամից միայն 45 մլն դրամն ուղղվելու է նոր շենքի կապիտալ վերանորոգմանը, մնացած ավելացվող գումարը՝ 2023-2024թթ. կնքված պայմանագրերի գծով (15 շենքի գծով) վճարումներին։ 2024թ.-ի արդյունքային ցուցանիշների տրամաբանությունը չի փոխվել, նախատեսվում է ավելացնել մեկ շենք։
ՀՀ 2024թ. պետբյուջեով նախատեսված «1049. Ճանապարհային ցանցի բարելավում» ծրագրի «21012. Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառման բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածի համաֆինանսավորման մասով, որպես վերագնահատված խնայողություն, առաջարկում ենք պակասեցնել անհրաժեշտ գումարը (49,335.9 հազ. դրամ), վերաբաշխման միջոցով:
Բացի այդ, հարկ է նշել, որ «Ճանապարհային դեպարտամենտ» հիմնադրամի կողմից իրականացվող 1049 ծրագրի ինչպես 21012, այնպես էլ մի շարք այլ միջոցառումների գծով, առաջիկա ժամանակահատվածում, նախատեսվում է շրջանառել Կառավարության որոշման նախագիծ` խնայողություններից առաջացող վարկային և համաֆինանսավորման միջոցները Կառավարության պահուստային ֆոնդ ուղղելու նպատակով:  
5. Ակնկալվող արդյունքը 
    Նախագծի ընդունմամբ կշարունակվեն Ծրագրի աշխատանքների իրականացումը, որոնց արդյունքում ավարտին կհասցվի նախատեսված հանրային շենքերում էներգախնայող միջոցառումների աշխատանքները, և ևս մեկ հանրային շենք կներգրավվի Ծրագրին, կիրանացվեն Ծրագրով նախատեսված ուսումնական հաստատություններում և համայքներում իրազեկվածության բարձրացմանն ուղղված դասընթացները՝ կապահովվի առնվազն 30 % էներգախնայողություն Ծրագրում ներառված հանրային շենքերում։ 
Վերը նշված բյուջեի փոփոխությունների արդյունքում Ծրագրի «11001» միջոցառման գծով արդյունքային ցուցանիշներից «Տեխնիկական հսկողություն, ամիս» ցուցանիշը փոփոխման արդյունքում կդառնա 12 (նախկինում 7), «32001» միջոցառման գծով արդյունքային ցուցանիշներից «Ծրագրում ներգրավված շենքերի քանակ, հատ» ցուցանիշը՝ 16 (նախկինում 15)։
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն

Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»

Ծրագրի/Միջոցառումների անհրաժեշտությունը բխում է 2021 թվականի օգոստոսի 26-ի 
N ԱԺՈ-002-Ն որոշմամբ հավանության արժանացած «Հայաստանի Հանրապետության կառավարության ծրագրի (2021-2026թթ.)» 3.4 կետի «Էներգետիկա» բաժնից, «Հայաստանի վերափոխման ռազմավարություն մինչև 2050» փաստաթղթի 13-րդ կետից, 
ՀՀ կառավարության 14.01.2021թ. N 48-Լ որոշմամբ հաստատված Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից։


